
 
  



2 

 



3 

Кириш 

 

Дастур Ўзбекистон Республикаси Президентининг 2015 йил  

12 июндаги “Олий таълим муассасаларининг раҳбар ва педагог кадрларини 

қайта тайёрлаш ва малакасини ошириш тизимини янада такомиллаштириш 

чора-тадбирлари тўғрисида” ги ПФ-4732-сонли, 2017 йил 7 февралдаги 

“Ўзбекистон Республикасини янада ривожлантириш бўйича Ҳаракатлар 

стратегияси тўғрисида”ги ПФ-4947-сонли Фармонлари, шунингдек 2017 йил 

20 апрелдаги “Олий таълим тизимини янада ривожлантириш чора-тадбирлари 

тўғрисида”ги ПҚ–2909-сонли қарорида белгиланган устивор вазифалар 

мазмунидан келиб чиққан ҳолда тузилган бўлиб, у замонавий талаблар 

асосида қайта тайёрлаш ва малака ошириш жараёнларининг мазмунини 

такомиллаштириш ҳамда олий таълим муассасалари педагог кадрларининг 

касбий компетентлигини мунтазам ошириб боришни мақсад қилади. 

Дастур мазмуни олий таълимнинг норматив-ҳуқуқий асослари ва 

қонунчилик нормалари, илғор таълим технологиялари ва педагогик маҳорат, 

таълим жараёнларида ахборот-коммуникация технологияларини қўллаш, 

амалий хорижий тил, тизимли таҳлил ва қарор қабул қилиш асослари, махсус 

фанлар негизида илмий ва амалий тадқиқотлар, технологик тараққиёт ва ўқув 

жараёнини ташкил этишнинг замонавий услублари бўйича сўнгги ютуқлар, 

педагогнинг касбий компетентлиги ва креативлиги, глобал Интернет 

тармоғи, мультимедиа тизимлари ва масофадан ўқитиш усулларини 

ўзлаштириш бўйича янги билим, кўникма ва малакаларини шакллантиришни 

назарда тутади. 

Дастур доирасида берилаётган мавзулар таълим соҳаси бўйича педагог 

кадрларни қайта тайёрлаш ва малакасини ошириш мазмуни, сифати ва 

уларнинг тайёргарлигига қўйиладиган умумий малака талаблари ва ўқув 

режалари асосида шакллантирилган бўлиб, бу орқали олий таълим 

муассасалари педагог кадрларининг соҳага оид замонавий таълим ва 

инновация технологиялари, илғор хорижий тажрибалардан самарали 

фойдаланиш, ахборот-коммуникация технологияларини ўқув жараёнига кенг 

татбиқ этиш, чет тилларини интенсив ўзлаштириш даражасини ошириш 

ҳисобига уларнинг касб маҳоратини, илмий фаолиятини мунтазам 

юксалтириш, олий таълим муассасаларида ўқув-тарбия жараёнларини 

ташкил этиш ва бошқаришни тизимли таҳлил қилиш, шунингдек, педагогик 

вазиятларда оптимал қарорлар қабул қилиш билан боғлиқ компетенцияларга 

эга бўлишлари таъминланади. 

Қайта тайёрлаш ва малака ошириш йўналишининг ўзига хос 

хусусиятлари ҳамда долзарб масалаларидан келиб чиққан ҳолда дастурда 

тингловчиларнинг махсус фанлар доирасидаги билим, кўникма, малака 

ҳамда компетенцияларига қўйиладиган талаблар такомиллаштирилиши 

мумкин. 

Қайта тайёрлаш ва малака ошириш курсининг ўқув дастури қуйидаги 

модуллар мазмунини ўз ичига қамраб олади. 

I. Олий таълимнинг норматив ҳуқуқий асослари  

1.1. Ўзбекистон Республикаси Президентининг асарларида жамият 

ривожи ва таълим–тарбия масалалари. 

1.2. Таълим-тарбия жараёнларини ташкил этишнинг қонунчилик 

нормалари. 

 

II. Илғор таълим технологиялари ва педагогик маҳорат 

2.1. Инновацион таълим технологиялари ва педагогик компетентлик. 

2.2. Лойиҳалаш ва қурилиш фанларини ўқитишда илғор хорижий 

тажрибалар. 

 

III. Таълим жараёнида ахборот-коммуникацион технологияларни 

қўллаш 

3.1. Электрон педагогика ва педагогнинг шахсий, касбий ахборот 

майдонини лойиҳалаш.  

3.2. Архитектурада компьютер технологияларини қўллаш. 

 

IV. Амалий хорижий тил 

4.1. Амалий хорижий тилни ўрганишнинг интенсив усуллари. 

 

V. Тизимли таҳлил ва қарор қабул қилиш асослари 

5.1. Олий таълим жараёнини бошқаришда тизимли таҳлил ва қарор қабул 

қилиш технологиялари. 

5.2. Архитектура назариясида тизимли таҳлил. 

 

VI. Махсус фанлар 

6.1. Шаҳар ва туманларнинг тархий таркиби. 

6.2. Тарихий шаҳарларни сақлаш ва таъмирлаш. 

6.3. Шаҳарсозлик ва ландшафт архитектураси. 

 

VII. Педагогик амалиёт 

VIII. Малакавий аттестация 

 

Курснинг мақсади ва вазифалари 

Олий таълим муасасалари педагог кадрларни қайта тайёрлаш ва 

малакасини ошириш курсининг мақсади педагог кадрларнинг ўқув-тарбиявий 

жараёнларни юксак илмий-методик даражада таъминлашлари учун зарур 

бўладиган касбий билим, кўникма ва малакаларини мунтазам янгилаш, малака 

талаблари, ўқув режа ва дастурлари асосида уларнинг касбий компетентлиги 

ва педагогик маҳоратини доимий ривожланишини таъминлашдан иборат. 

Курснинг вазифаларига қуйидагилар киради: 

- “Архитектура”, “Қишлоқ худудларини архитектура-лойиҳавий 

ташкил этиш” йўналишида педагог кадрларнинг касбий билим, кўникма, 

малакаларини узлуксиз янгилаш ва ривожлантириш;  

- замонавий талабларга мос ҳолда олий таълимнинг сифатини таъминлаш 

учун зарур бўлган педагогларнинг касбий компетентлик даражасини ошириш; 

- педагог кадрлар томонидан замонавий ахборот-коммуникация 

технологиялари ва хорижий тилларни самарали ўзлаштирилишини 

таъминлаш; 

- махсус фанлар соҳасидаги ўқитишнинг инновацион технологиялари ва 

илғор хорижий тажрибаларни ўзлаштириш; 

- “Архитектура”, “Қишлоқ худудларини архитектура-лойиҳавий 

ташкил этиш” йўналишида ўқув жараёнини фан ва ишлаб чиқариш билан 

самарали интеграциясини таъминлашга қаратилган фаолиятни ташкил этиш. 

Архитектура ва шаҳарсозлик бўйича хорижий тажрибаларни ўрганиш. 

Ирландия ва Англия университетларида ҳозирда фойдаланилаётган 

шаҳарсозлик дастурлари тўғрисида тушунчага эга бўлиш. 

 

Курс якунида тингловчиларнинг билим, кўникма ва малакалари ҳамда 

компетентлигига қўйиладиган талаблар: 

“Олий таълимнинг норматив ҳуқуқий асослари”, “Илғор таълим 

технологиялари ва педагогик маҳорат”, “Таълим жараёнида ахборот-

коммуникация технологияларини қўллаш”, “Амалий хорижий тил”, “Тизимли 

таҳлил ва қарор қабул қилиш асослари” модуллари бўйича тингловчиларнинг 

билим, кўникма ва малакаларига қўйиладиган талаблар тегишли таълим 

соҳаси бўйича педагог кадрларни қайта тайёрлаш ва малакасини ошириш 

мазмуни, сифати ва уларнинг тайёргарлиги ҳамда компетентлигига 

қўйиладиган умумий малака талаблари билан белгиланади. 

Махсус фанлар бўйича тингловчилар қуйидаги янги билим, кўникма, 

малака ҳамда компетенцияларга эга бўлишлари талаб этилади: 

 

Тингловчи: 

 меморий лойиҳани амалга ошириш даврлари, уларга боғлиқ 

вазифалар, ўрни ва моҳиятини, халқаро қоида ва Ўзбекистон шароитидаги 

техник иқтисодий асосларини, тендер тизимларини; 

 Боронинг тарихий ривожланиши, унинг назарий тархий асослари, 

тархий туманларнинг шаҳар таркиби билан боғлиқ ҳолда шаклланиши бўйича 

шаҳарсозлик тажрибасини; 

 Ирландия ва Англия университетларида ҳозирда фойдаланилаётган 

шаҳарсозлик дастурлари; 

 шаҳарсозликда инновацияларни; 

 тарихий шаҳарларни самарали методологияларини ўқув жараёнига ва 

амалиётга жорий қилиш. Янги билим, кўникма ва малакалар. Малакага 

талабларни; 

 шаҳарсозлик сиёсати, дастурий таъминот, норматив-хуқуқий тартибга 

солиш, шаҳарсозликда лойиҳалашни; 

 ландшафт архитектурасининг мақсади, вазифалари ва даражалари, 

ландшафт архитектураси объектлари ва шаҳар очиқ худудларининг асосий 

даражалари ва йўналишларини; 

 замоновий компьютер дастурларини (Photoshop, Coreldraw, AutoCad, 

ArhiCad) билиши керак. 

 

Тингловчи: 

 меморий лойиҳа ғоясини асослаш, унинг моҳиятига кўра лойиҳалаш 

турларини ажрата олиш, меъёр ва директив органларининг ҳамда халқаро 

талабларига жавоб берадиган ҳужжатлар тузиш; 

 Ўзбекистон Республикаси шаҳарсозлик кодекси норматив меъёрий 

ҳужжатлар билан ишлашда тизимли ташкиллаштириш ва режалаштириш; 

 архитектура соҳасидаги инновацияларни ўқув жараёнига татбиқ 

этиш; 
 бино ва иншоотларни замонавий лойиҳалаш принциплари ва улардаги 

янгиликларни, шаҳар ва қишлоқларнинг тархий ечимларида қўллаш; 

 Ўзбекистон архитектура ёдгорликларини сақлаш, фойдаланиш, 

архитектура тарихидаги тутган ўрни ҳақида маълумотга эга бўлиш;  

 шаҳарсозлик ва архитектура асарларининг функционал, ҳажмий – 

фазовий ва бадиий – меъморий жиҳатларини аниқлай олиш, шаҳарларнинг 

шаклланиши ва ривожланишида уларнинг бош режалари тузилмаларини 

фарқлаш кўникмаларига эга бўлиши лозим. 

 
Тингловчи:  

 меморий лойиҳа ғоясини асослашда графаналитик моделидан 

фойдалана олиш, тендер танловини ўтказиш ва дастлабки натижаларини 

баҳолаш, лойиҳани бошқаришда халқаро модуллардан фойдаланиш; 

 ғарб шаҳарсозлиги ривожланишини ва унинг концепцияларини, Ўрта 

Осиё ва замонавий Шарқ мамлакатларига таъсири ва усулларини аниқлай 

олиши; 

 меъморий лойиҳаларни ўқий олиш, фарқлай билиш, ишлов бериш ва 

ўзгартириш; 

 профессионал дастурларни ишлатиш ва уларни қўллаш; 

 шаҳарлар ва биноларни замонавий меъморий усулларда лойиҳалаш 

бўйича малакаларига эга бўлиши зарур. 

 
Тингловчи: 

 талабаларни замонавий технологияларга ўргатиш; 

 лойиҳалаш (эскиз чизма) ва тестдан ўтказиш усулларини амалга 

ошириш; 

 шаҳарсозлик ва ландшафт архитектурасининг функционал 

схемаларини, шаҳарсозлик урбанистикаси, генезиси, ланадшафт 

хусусиятларини ривожлантириш; 

 малака ошириш даврида ўзлаштирган инновацияларни ўз фанларида 

ўринли ишлата олиш; 

 замонавий бино ва мажмуаларнинг функционал, ҳажмий–фазовий ва 

бадиий–меъморий жиҳатларини, маданий мерос ва анъаналарини аниқлай 

олиш; 

 шаҳарсозлик санъатининг йўналишларини ва уни реконструкция 

қилиш усулларини аниқлаш компетенцияларига эга бўлиши лозим. 

 

Курс ҳажми 

Қайта тайёрлаш ва малака ошириш курси 288 соатни ташкил этади. Ўқув 

юкламаси ҳафтасига 36 соат этиб белгиланган. Қайта тайёрлаш ва малака 

ошириш йўналиши бўйича таълим дастурларини тўлиқ ўзлаштирган ва 

Аттестациядан муваффақиятли ўтган курс тингловчиларига Ўзбекистон 

Республикаси Президентининг 2015 йил 12 июндаги ПФ-4732-сон Фармони 3-

иловаси билан тасдиқланган давлат намунасидаги малака аттестати берилади. 

 

“Архитектура”, “Қишлоқ худудларини архитектура-лойиҳавий ташкил 

этиш” йўналиши бўйича қайта тайёрлаш ва малака ошириш курсининг 

ўқув модуллари ва уларнинг мазмуни 

 

I. Олий таълимнинг норматив ҳуқуқий асослари 

1.1. Ўзбекистон Республикаси Президентининг асарларида жамият 

ривожи ва таълим–тарбия масалалари. 

 

Мустақил демократик тараққиёт ва жамият ривожи. Ўзбекистон 

Республикасининг Биринчи Президенти И.А.Каримов асарларида жамият 

ривожига доир янгича назарий-концептуал ғоялар. Мамлакатимизда 

демократик ислоҳотларни янада чуқурлаштириш ва фуқаролик жамиятини 

ривожлантириш концепцияси. 

Ўзбекистон Республикаси Президенти Ш.Мирзиёев демократик 

ислоҳотларни изчил давом эттириш тўғрисида. Халқ билан мулоқот ва инсон 

манфаатларини ҳимоя қилиш – давлат сиёсатини устувор йўналиши. Халқ 

қабулхоналари ва виртуал марказларининг ташкил этилиши. Халқ давлат 

идоралари учун эмас, давлат идоралари халқ учун ишлашининг зарурлиги. 

Танқидий таҳлил, қатъий тартиб интизом ва шахсий жавобгарлик раҳбар 

фаолиятининг асоси эканлиги. Ўзбекистон Республикасини янада 

ривожлантириш бўйича Ҳаракатлар стратегиясининг ишлаб чиқилиши, унинг 

устувор йўналишлари. Ўзбекистон ижтимоий ҳаётида амалга оширилаётган 

туб демократик ўзгаришлар. Таълим соҳасидаги ислоҳотлар, 

модернизациялаш ва интеграциялашиш жараёнлари. Жамиятдаги 

ўзгаришларда ёшларнинг иштироки. Ўзбекистон Ёшлар иттифоқининг 

ташкил этилиши ва унинг аҳамияти. 
 

1.2. Таълим-тарбия жараёнларини ташкил этишнинг қонунчилик 

нормалари. 

Норматив-ҳуқуқий ҳужжатлар тушунчаси ва турлари. Норматив-ҳуқуқий 

ҳужжатларни ишлаб чиқиш ва амалга киритиш тартиби. Ўзбекистон 

Республикасининг Конституцияси. “Таълим тўғрисида”ги Қонун. Кадрлар 

тайёрлаш миллий дастури. Кадрлар тайёрлаш миллий дастурининг 

босқичлари ва асосий йўналишлари. 

Ўзбекистон Республикаси Президентининг 2011 йил 20 майдаги “Олий 

таълим муассасаларининг моддий-техника базасини мустаҳкамлаш ва юқори 

малакали мутахассислар тайёрлаш сифатини тубдан яхшилаш чора-

тадбирлари тўғрисида”ги ПҚ–1533-сон Қарори, 2012 йил 24 июлдаги “Олий 

малакали илмий ва илмий-педагог кадрлар тайёрлаш ва аттестациядан 

ўтказиш тизимини янада такомиллаштириш тўғрисида”ги ПФ–4456-сон 

Фармони, 2015 йил 12 июндаги “Олий таълим муассасаларининг раҳбар ва 

педагог кадрларини қайта тайёрлаш ва малакасини ошириш тизимини янада 

такомиллаштириш чора-тадбирлари тўғрисида”ги ПФ–4732-сон Фармони ва 

бошқалар. 

Ўзбекистон Республикаси Вазирлар Маҳкамасининг 1998 йил 

5 январдаги “Узлуксиз таълим тизими учун давлат таълим стандартларини 

ишлаб чиқиш ва жорий этиш тўғрисида”ги 5-сон Қарори, 1998 йил 

5 январдаги “Узлуксиз таълим тизимини дарсликлар ва ўқув адабиётлари 

билан таъминлашни такомиллаштириш тўғрисида”ги 4- сон Қарори, 

2001 йил 16 августдаги “Олий таълимнинг давлат таълим стандартларини 

тасдиқлаш тўғрисида”ги 343-сон Қарори, 2006 йил 10 февралдаги “Олий 

таълим муассасасига педагогларни танлов асосида ишга қабул қилиш тартиби 

тўғрисида”ги Низомни тасдиқлаш хусусидаги 20-сон Қарори, 

2012 йил 26 сентябрдаги “Олий таълим муассасалари педагог кадрларини 

қайта тайёрлаш ва уларнинг малакасини ошириш тизимини янада 

такомиллаштириш чора-тадбирлари тўғрисида”ги 278-сонли Қарори, 2015 

йил 10 январдаги “Олий таълимнинг давлат таълим стандартларини 

тасдиқлаш тўғрисида” 2001 йил 16 августдаги 343-сон қарорига ўзгартириш ва 

қўшимчалар киритиш ҳақида” ги 3-сон Қарори, 2015 йил 20 августдаги “Олий 

таълим муассасаларининг раҳбар ва педагог кадрларини қайта тайёрлаш ва 

уларнинг малакасини оширишни ташкил этиш чора-тадбирлари тўғрисида”ги 

242-сон қарори ва бошқалар. 

Давлат таълим стандартлари, ўқув режалари ва фан дастурлари 

тушунчаси ва уларга қўйиладиган талаблар. “Олий таълим муассасаларида 

талабалар билимини назорат қилиш ва баҳолашнинг рейтинг тизими 

тўғрисида”ги Низом. “Ўзбекистон Республикаси олий таълим муассасалари 

талабаларининг малакавий амалиёти тўғрисида” ги Низом. “Ўзбекистон 

Республикаси олий таълим муассасалари битирувчиларининг якуний давлат 

аттестацияси тўғрисида”ги Низом. Олий таълим муассасаларида мустақил 

таълимни ташкил этиш тартиби тўғрисида”ги Низом. “Магистратура 

тўғрисида”ги Низом. “Очиқ лекцияларни ташкил этиш ва ўтказиш тартиби 

тўғрисида” ги Низом ва бошқа меъёрий ҳужжатлар. Меъёрий-ҳуқуқий 

ҳужжатлар бўйича хорижий тажриба. 

II. Илғор таълим технологиялари ва педагогик маҳорат 

 

2.1. Инновацион таълим технологиялари ва педагогик 

компетентлик. 

Олий таълим тизимини модернизациялашнинг устувор йўналишлари. 

Инновацион таълим технологияларининг моҳияти, турлари ва назарий 

асослари, инновацион жараёнларнинг кечиш босқичлари. Педагогик 

технологиянинг таснифи, қонуниятлари, тамойиллари ва мезонлари. Таълим-

тарбия жараёнини технологиялаштириш асослари. 

Олий таълим муассасаларида ўқув жараёнини ташкил этишнинг 

инновацион шакл, метод ва воситалари.  

Шахсга йўналтирилган таълим технологияларининг мазмуни, 

йўналишлари. Таълим олувчиларнинг билиш фаоллигини ошириш ва 

мустақил таълимини ташкил этиш асосидаги инновацион таълим 

технологиялари: амалий ўйинлар, муаммоли ўқитиш, интерфаол таълим, 

модулли-кредит тизими, blended learning (аралаш ўқитиш), case study (кейс 

стади), масофали ўқитиш, маҳорат дарслари, вебинар технологиялари, 

ассисмент методларидан ўқув-тарбия жараёнида фойдаланиш. Ўқув 

лойиҳаларини ишлаб чиқиш, портфолиоларни шакллантириш ва амалиётга 

татбиқ этиш. 

Педагог касбий компетентлигининг тузилиши ва мазмуни. Педагогнинг 

психологик, методик, информацион, креатив, инновацион компетентлиги 

мазмун-моҳияти. Педагогик маҳорат асослари ва таркибий қисмлари. 

Ўқитувчининг коммуникатив компетентлиги, педагогик жараёнда мулоқот 

услубларини тўғри танлаш ва улардан самарали фойдаланиш. Педагогик 

деонтология. Нутқ техникаси ва маданияти. Аудиторияда шахслараро 

муносабатларни самарали ташкил этиш ва гуруҳни оптимал бошқариш. 

Педагогик низоларни самарали ҳал этиш йўллари. Замонавий педагог имиджи 

ҳамда ўқитувчининг ўз-ўзини касбий ва шахсий такомиллаштириб бориши.  

Креативлик - педагогик ижодкорликнинг асоси сифатида. Олий таълим 

педагог кадрларининг креатив потенциали тушунчаси ва моҳияти. 

Педагогларда креатив компетентликни шакллантиришнинг зарурий шарт-

шароитлари, моделлари. Касбий фаолиятда позитив-фаол мотивация ва 

педагог кадрларнинг креатив потенциалини баҳолаш мезонлари. Таълимни 

ахборотлаштириш шаротида педагог кадрлар креатив имкониятларини 

баҳолаш мезони. 

2.2. Лойиҳалаш ва қурилиш фанларини ўқитишда илғор хорижий 

тажрибалар 

 

Ўқув жараёнини ташкил этиш ва унинг сифатини таъминлашдаги илғор 

хорижий тажрибалар, замонавий ёндашувлар. Замонавий таълимда тьторлик, 

супервизорлик ва модераторлик фаолияти. 

Замонавий таълим ва инновацион технологиялар соҳасидаги илғор 

тажрибалар: модулли-кредит тизими, blended learning (аралаш ўқитиш), case 

study (кейс стади), масофали ўқитиш, маҳорат дарслари, вебинар, эвристик 

методлар ва бошқ. ЕСТS кредитлари. ЕСТS ўқув режаларига ўтиш 

методикаси. Талабалар билимини баҳолашнинг ассессмент технологиялари. 

 

III. Таълим жараёнида ахборот-коммуникация технологияларини 

қўллаш 

3.1. Электрон педагогика асослари ва педагогнинг шахсий, касбий 

ахборот майдонини лойиҳалаш. 

Замонавий ахборот- коммуникация технологиялари ва улардан таълим 

жараёнида фойдаланиш имкониятлари. 

Педагогик фаолиятда амалий дастурий воситалардан фойдаланиш. 

Miсrosoft Office пакетининг замонавий версиялари таснифи. Miсrosoft Office 

пакети дастурларида (MS Word, MS Excel, MS Power Point ва б.) ўқув-методик 

материалларини яратиш усуллари. 

Web 2.0/3.0 технологиялари. Педагогик дастурий воситалар. Муаллифлик 

дастурлари (Ispring Free, Articulate ва бошқ.) ва улардан фойдаланган ҳолда 

мультимедиали электрон ўқув ресурсларини яратиш. 

Компьютер тармоқлари. Интернет технологиялари характеристикаси. 

Интернет тармоғининг асосий хизматлари ва унда мулоқот турлари. Интернет 

ресурсларидан таълимда фойдаланиш. Ziyonet.uz таълим портали. Google 

асбоб ускуналари ва хизматлари (сервислари)дан фойдаланган ҳолда ўқув 

жараёнини ва ахборот таълим майдонини лойиҳалаш. Электрон портфолио ва 

унда ишлаш технологиялари. 

Масофавий таълим ва уни ташкил этиш асослари. Moodle масофавий 

таълимни бошқариш тизимида ўқув ресурсларини яратиш ва жойлаштириш. 

Ахборотга таҳдидлар. Ахборотни ҳимоялашнинг замонавий восита ва 

усуллари. Идентификация ва аутентификация жараёнлари. 

 

3.2 Архитектурада компьютер технологияларини қўллаш. 

Архитектура муҳитини лойихалашда компьютер дастурлари турлари ва 

улардан фойдаланиш. Архитектура, ландшафт ва интерьер дизайнини 

лойихалашда компьютер дастурларининг турлари ва муайян фарқи. Берилган 

дастурларни имкониятлари ва камчиликларини тахлили. Функционал 

хусусиятлари. Симуляция хосил қилиши мумкин бӯлган дастурларни қисқача 

кӯриб чиқиш. 

Тайёр маҳсулот, босма материалларни (альбомлар ва планшетлар) ва 

мультимедиа тақдимотлар (презентация ва видео-роликлар) ишлаб чиқариш 

учун мӯлжалланган компьютер дастурлари, замонавий материаллари ва 

техник ускуналари. Лойиха-смета хужжатлари хамда босма махсулотларни 

ишлаб чиқариш учун мӯлжалланган компьютер дастурлари турлари. Тақдимот 

яратишнинг асосий принциплари. 

Кам қаватли турар жой биносини лойҳасини ишлаб чиқиш. Sketch Up 

дастурлари ёрдамида уйнинг виртуал 3D моделини ва турли кўринишларини 

яратиш. Lumion дастурлари ёрдамида бинонинг анимацион роликини яратиш. 

Турар жой биносига тегишли худудга ландшафт дизайнини ишлаб чиқиш. 

Realtime Landscaping Architect дастури ёрдамида уйнинг виртуал 3D моделини 

ва турли кўринишларини яратиш. 

Хонанинг мебеллаш ва жиҳозлаш ечимини ишлаб чиқиш. Home Designer 

Pro дастури ёрдамида уйнинг виртуал 3D моделини ва турли кўринишларини 

яратиш. 

Тақдимот учун мӯлжалланган материалларни ишлаб чиқарувчи 

дастурлар. Лойихаларнинг босма махсулотини тайерлаш (планшет). Ишланган 

лойихаларнинг тақдимот хамда анимацион роликини тайерлаш. 

 

IV. Амалий хорижий тил 

4.1. Амалий хорижий тилни ўрганишнинг интенсив усуллари. 

Хорижий тилни ўқитиш ва ўрганишдаги ислоҳотлар. Тил бўйича Европа 

стандарти ва унинг талқини. Тил алоқа (коммуникация) воситаси сифатида ва 

тилга оид билим ва кўникмаларни шакллантириш усуллари. Тилни ўрганишда 

муваффақиятга эришиш шарт-шароитлари: касбий интерактив мулоқот 

муҳити, мулоқот клубларини ташкил этиш, ўзининг тил кўникмалари 

даражасини баҳолаш ва бошқ. Хорижий тилни ўрганишда грамматиканинг 

аҳамияти (грамматика ва лексика - В1-В2 оралиғида). Тил ўрганишда 

ўқитувчи ва ўрганувчиларни роли. Тил ўрганиш учун зарур ўқув-аудио, 

методик ва онлайн ресурслар Тили ўрганилаётган мамлакат маданиятини 

билишнинг аҳамияти. Маданиятлараро мулоқот компетенцияси (ўзбек ва 

хорижий тилда сўзлашувчи халқлар маданияти, урф-одатлари, анъаналари 

ҳақида чет тилида гапира олиш).  

Мулоқот мавзулари: кундалик ҳаётга оид (шахсий маълумот, оила ҳақида 

маълумот, бўш вақтни ўтказиш ва ҳоказо) ижтимоий ҳаётга доир, таълимга ва 

касбга йўналтирилган мавзулар.  

Мутахассисликка оид матнларни ўқиш, уларни тушуна олиш, оғзаки баён 

эта олиш, ўз фани бўйича ўқув жараёнини ташкил этишда соҳага оид хорижий 

тилдаги атамалардан фойдаланиш. 



12 

V. Тизимли таҳлил ва қарор қабул қилиш асослари 

 

5.1. Олий таълим жараёнини бошқаришда тизимли таҳлил ва қарор 

қабул қилиш технологиялари. 

Тизимли таҳлил тушунчаси. Тизим ва тизимлар назарияси. Тизимли 

методология ва тизимли ёндашув. Тизимлар классификацияси. Тизим 

структураси. Тизимли таҳлилнинг мақсади ва вазифалари. Тизимли таҳлилдан 

педагогик фаолиятда фойдаланиш техникаси. Педагогик тизим ва унинг 

тузулиши. Педагогик вазиятларнинг тизимли таҳлилини амалга ошириш. 

Тизимли таҳлилни амалга оширишнинг асосий босқичлари. Тизимли таҳлилни 

амалга ошириш моделлари. Тизимли таҳлилни амалга ошириш методлари. 

Тизимли таҳлил натижаларини манба шаклига келтириш технологияси.  

Қарор тушунчаси ва унинг асосий вазифалари. Қарор турлари ва уни 

қабул қилиш усуллари. Қарорларни тайёрлашга қўйиладиган талаблар. Қарор 

вариантларини тайёрлаш технологияси. Қарор қабул қилиш жараёни ва 

педагог шахси. Қарорларни қабул қилиш жараёнига таъсир кўрсатувчи асосий 

омиллар. Педагогик жараённи бошқаришда қарорлар (тезкор, тактик ва б.).  

Қарор натижаларини баҳолашнинг экспертли ва прогностик методлари. 

Қарорлар самарадорлигини баҳолаш мезонлари. Қабул қилинган қарорлар 

ижросини таъминлаш механизми. 

 

5.2. Архитектура назариясида тизимли таҳлил. 

Назариялар таърифлари. Архитектура назарияларининг назариялари: 

Буюк Британия, АҚШ, Австралия. Назарияларни қайта кўриб чиқиш 

зарурияти. Янги архитектура назарияси. Америка Европанинг шаҳарсозлик 

назариялари хақида. Архитектура назарияси. 21- аср таълимига янгича 

ёндашиш. Архитектура тизими хақида. 

Рақамли архитектура генезиси - Заха Хадид (Ироқ - Буюк Британия). 

Василий Кандинский. Казимир Малевич. Herbert Hericke House. Peak Hong 

Кong. Weil am Rhein Landesgartenschau. Хайдар Алиев маданият маркази. 

Ўқиш. Бир ғоя. Компьютер ва топология. Советларнинг қараши. Liquid space. 

Мегаломания. Identity. Аёл ва эркаклар. Уй ва иш. Назария ва амалиёт. Франк 

Гери. 

Рақамли архитектура назарияси - Патрик Шумахер (Буюк Британия). 

Кириш. Рақамли архитектура тарихининг бошланиши. Лойихалашнинг янги 

усулларини қидириш. Заха Хадид ўз ҳақида. График фазовий бўшлиқ. Пост-

Модернизм, Деконструктивизм, Буклаш. Ихтиролар механизми. 

Бирлаштириш: коллаж ва гибридлар яратиш. Абстракция. Ўхшашликлар. 

Сюрреалистик механизмлар. Ҳозирги ишлар. Архитектуранинг янги рақамли 

тили сари. Ўзаро узвий артикуляция. 

Назария таърифлари. Архитектура назарияларининг назариялари: Буюк 

Британия, АҚШ, Австралия. Рақамли архитектура генезиси - Заха Хадид 

(Ироқ - Буюк Британия). Рақамли архитектура назарияси - Патрик Шумахер 

(Буюк Британия). 

VI. Махсус фанлар 

 

6.1. Шаҳар ва туманларнинг тархий таркиби. 

Шаҳарсозликда шаҳар, туман қишлоқ тархий таркибининг замонавий 

холати. Шаҳарсозликда шаҳар, туман ва қишлоқларнинг тоифаланиш 

тамойиллари. Ҳудудий-иерархик тизимининг тақсимланиши шаклланниши. 

Тизимни ташкил этувчи марказларнинг турли иерархик даражада 

ривожиланиши. Шаҳар ва қишлоқ фуқоролари йигинлари ривожланишини 

ижтимоий - иқтисодий йўналиши ва лойиҳаси. Қишлоқ фуқоролар йиғинлари 

ҳудудларини замонавий тизимининг кўриниши. Қишлоқ аҳоли пунктларининг 

функционал тизимли элементларининг меъморий лойиҳавий ташкил этилиши: 

функционал худудлар, турар-жой ҳудудлари, ишлаб чиқариш. Тошкент 

вилояти, юқори чирчиқ тумани, “Барданкўл” қишлоқ фуқоролар йиғини 

лойиҳаси. Қишлоқ аҳоли пунктларини функционал –тизимли элементларнинг 

меъморий-лойиҳавий ташкил этилиши. Қишлоқ бош тархини ишлаш. Янги иш 

жойларини ташкиллаштириш ва ишлаб чиқариш худудини шаклланиши. 

 

6.2. Тарихий шаҳарларни сақлаш ва таъмирлаш. 

Тарихий шаҳарсозлик бўйича асосий атамалар. Тарихий аҳоли жойларига 

оид тадқиқот ишлари. Тарихий шаҳарларнинг ўзаги (каркаси)ни қайта 

қуришни лойиҳалаш. Тарихий шаҳарларнинг тўқмаси (турар-жойлар 

массивлари)ни қайта қуришни лойиҳалаш. Тарихий шаҳар бош тарҳларида 

вазифа бажариш учун муайян ҳудудни белгилаш. Белгиланган ҳудуднинг 

тарҳий тузилиши жиҳатини таҳлил этиш. Белгиланган ҳудуднинг ҳажмий-

фазовий жиҳатини таҳлил этиш. Иморатларнинг тарихий-меъморий 

қийматларини белгилаш. Тарихий ҳудуднинг қайта қурилишини лойиҳалаш. 

Лойиҳа аннотациясини ёзиш. Тарихий шаҳарларни қайта қуриш бўйича 

таълим масалалари. 

 

6.3. Шаҳарсозлик ва ландшафт архитектураси. 

Шаҳарсозлик назарияларининг ривожланиши. Идеал шаҳарлар 

моделлари назарияси ва уларнинг амалга ошириш усулларини ўрганиб чиқиш. 

Урбанизациянинг муаммолари ва замонавий шаҳарсозликнинг ривожланиш 

тенденциялари. Шаҳарнинг меъморий-бадиий композициясини таҳлил қилиш. 

Ўзбекистон шаҳарсозлигининг ҳозирги замон хусусиятлари ва муаммолари. 

Шаҳарсозлик фаолиятида тарихий мероснинг муҳимлигини тадқиқ этиш. 

Шаҳарсозлик экологияси. 

Ландшафт архитектурасининг генезиси. Ландшафт архитектурасининг 

мақсади ва вазифаларини таҳлил қилиш. Ландшафтлар ва замонавий 

ландшафт архитектураси тўғрисида тушунчалар. Ландшафт 

архитектурасининг асосий элементлари таҳлили. Ландшафт урбанизмини 

муҳокама қилиш. Шаҳар боғлари ва парклари ҳақида маълумотлар тақдимоти. 

VII. Педагогик амалиёт 

Қайта тайёрлаш ва малака ошириш курсларида педагогик амалиёт очиқ 

маърузалар ва амалий машғулотлар ўтказиш, ўтилган дарсларнинг муҳокама 

қилиниши ва танқидий таҳлил этилишига асосланган ҳолда амалга 

оширилади.  

Педагогик амалиёт қайта тайёрлаш ва малака ошириш йўналишлари ва 

мутахассисликларининг ўзига хослигидан келиб чиққан ҳолда олий таълим 

муассасаларининг тегишли профиль кафедраларида ташкил этилади. 
 

Амалий машғулотларни ташкил этиш бўйича кўрсатма ва 

тавсиялар 

Амалий машғулотларда тингловчилар ўқув модуллари доирасидаги 

ижодий топшириқлар, кейслар, ўқув лойиҳалари, технологик жараёнлар билан 

боғлиқ вазиятли масалалар асосида амалий ишларни бажарадилар. 

Амалий машғулотлар замонавий таълим услублари ва инновацион 

технологияларга асосланган ҳолда ўтказилади. Бундан ташқари, мустақил 

ҳолда ўқув ва илмий адабиётлардан, электрон ресурслардан, тарқатма 

материаллардан фойдаланиш тавсия этилади. 

 

Мустақил таълимни ташкил этишнинг шакли ва мазмуни  

Мустақил таълим тегишли ўқув модули бўйича ишлаб чиқилган 

топшириқлар асосида ташкил этилади ва унинг натижасида тингловчилар 

битирув иши ни тайёрлайди. 

Битирув иши талаблари доирасида ҳар бир тингловчи ўзи дарс бераётган 

фани бўйича электрон ўқув модулларининг тақдимотини тайёрлайди. 

Электрон ўқув модулларининг тақдимоти қуйидаги таркибий қисмлардан 

иборат бўлади: 

кейслар банки; 

мавзулар бўйича тақдимотлар; 

бошқа материаллар (фанни ўзлаштиришга ёрдам берувчи қўшимча 

материаллар: электрон таълим ресурслари, маъруза матни, глоссарий, тест, 

кроссворд ва бошқ.) 

Электрон ўқув модулларини тайёрлашда қуйидагиларга алоҳида эътибор 

берилади: 

- тавсия қилинган адабиётларни ўрганиш ва таҳлил этиш; 

- соҳа тараққиётининг устивор йўналишлари ва вазифаларини ёритиш; 

- мутахассислик фанларидаги инновациялардан ҳамда илғор хорижий 

тажрибалардан фойдаланиш. 

Шунингдек, мустақил таълим жараёнида тингловчи касбий фаолияти 

натижаларини ва талабалар учун яратилган ўқув-методик ресурсларини 

“Электрон потрфолио” тизимига киритиб бориши лозим. 

Дастурнинг ахборот-методик таъминоти 

Модулларни ўқитиш жараёнида ишлаб чиқилган ўқув-методик 

материаллар, тегишли соҳа бўйича илмий журналлар, Интернет ресурслари, 

мультимедиа маҳсулотлари ва бошқа электрон ва қоғоз вариантдаги 

манбаалардан фойдаланилади. 

